
Las siete columnas a través de 
distintas miradas

A novela Las siete columnas foi editada en 
diversas ocasións por diferentes editoriais. 
Saíu ás librerías por vez primeira en 1926 da 

man da Editorial Atlántida, cunha cuberta deseñada 
por Federico Ribas. Nela vese un sensual Satanás 
que medita, sentado nunha rocha, con xesto de 
preocupación. 

O debuxante vigués colaborou con Fernández 
Flórez en varias ocasións, aínda que no caso desta 
novela poderíase a!rmar que o !xo por dupli-
cado. Dez anos despois da edición levada a cabo 
por Atlántida, o Círculo de Bellas Artes de Madrid 
quixo homenaxear a Fernández Flórez (quen reci-
bira o premio literario do Círculo en 1917 pola 
novela Volvoreta) cunha edición de luxo de Las 
siete columnas “como sincero tributo de admiración 
y cariño”. Esta nova edición une o talento literario 
de Fernández Flórez co xenio do debuxante vigués e 
como resultado podemos admirar unha edición con 

máis de 30 grabados que complementan á perfec-
ción a obra narrativa e nos que debemos resaltar a 
forza expresiva de Ribas xunto coa súa capacidade 
sintética e a calidade do seu debuxo. 

En todo caso, debuxantes e ilustradores deberon 
extraer a súa visión particular da novela para poder 
presentala na cuberta de cada edición. 

En 1932, a Librería Ameller publicou a novela 
cunha cuberta ilustrada por Bosch. En 1936 sae 
outra edición de Pueyo e a Librería General de 
Zaragoza saca tamén a súa en 1942. Austral e 
Planeta tamén promoven a difusión da novela con 
sendas edicións. 

Aínda así, Las siete columnas tivo unha proxec-
ción internacional en vida do escritor. Boa mostra 
diso son as traducións levadas a cabo ao inglés, ao 
holandés ou portugués. Curiosamente, tamén ato-
pamos unha tradución ao xaponés que apareceu no 
ano 1997. 

Alicia Longueira
FUNDACIÓN Wenceslao Fernández Flórez

Las siete columnas. Ed.Atlántida, 1926

Las siete columnas. Librería Ameller, Barcelona,1932

Las siete columnas. Ediciones Españolas, Madrid, 1940

Las siete columnas. Librería General, Zaragoza, 1942

Las siete columnas. Ed. Espasa Calpe, Col. Austral, Madrid, 1949

Las siete columnas. Ed. Planeta, Barcelona, 1965

Las siete columnas. Ed. Alonso, Madrid, 1974

Edición en inglés: !e Seven Pillars. London, Macmillan and Co. Ltc. 1934

Edición en xaponés: 7つの列 Tokyo, 1997

Ilustracións de Federico Ribas 
para a edición do Círculo de Bellas 
Artes de Madrid (1936)

